
Etxebizitzaren  
arazoa erdigunean, 
gaur
HERNANI GKS

Buruntzaldeako Gazte Koordi-
nadora Sozialistak etxebizitza-
ren inguruko kanpaina jarri du 
martxan, eta kanpainarekin 
jarraitzeko, asanblada irekia 
antolatu du gaurko. Arratsal-
deko 18:30etan emango zaio 
hasiera asanbladari, Biterin. 
Hernanin alokairu bat lortzea-
ren zailtasunei buruz jardungo 
da gaurko asanbladan. 

 

Iturmendiko  
kobara ate  
irekiak, etzi
HERNANI FELIX UGARTE 

Etzi ate irekien jardunaldi bat 
egingo dute Iturmendiko koban, 
Felix Ugarte elkarteak antolatu-
ta, 11:00etatik aurrera. Herrita-
rrak gonbidatuta daude kobazu-
loa beraien eskutik ezagutzera. 
 

Ogi artisauari  
buruz, gaur 
GOIZUETA HITZALDIA

Lezaetako ogi artisauaren 
inguruko hitzaldia eta dasta-
keta izanen dituzte goizueta-
rrek, Zubidendan  arratsaldeko 
18:30etan. Ogiaren nondik 
norakoak azalduko dituzte. 
 

Kontzentrazioa 
gaur, Zinkoenean
HERNANI PRESOAK

Gaur arratsaldeko 19:00etara-
ko, kontzentrazioa antolatu da 
Zinkonenean. Eta euria eginez 
gero, udaletxeko arkupeetara 
leku-aldatuko da. Herritarrei 
bertaratzeko deia luzatu diete.

GAUR Giro desatsegina izango dugu eta 
tenperatura nabarmen jaitsiko daEgunaren 
bigarren zatian zaparrada mardulagoak 
bota ditzake eta trumoi-ekaitzak izan daitezke. Tenpe-
raturak behera egingo du orokorrean.  
Min.11º / Max.15º

BIHAR Goizean giro bustiak jarraipena 
izango du. Zaparradak batez ere ipar 
partean botako ditu eta ekialdean bereziki 
ugariagoak izango dira. Arratsalde-gau par-
tean atertzera egingo du eta lainoak txikituz joango 
da. Min.9º / Max.13º

EGURALDIA (euskalmet)

GOIZUETA KULTUR AGENDA 

Asteburu potoloa izanen dute 
goizuetarrek, jarduera mordoa 
antolatu baitira, biharko eta 
etzirako. Joan den urteen gisa-
ra, aurten ere, Goizueta «etorki-
nen alaitasunarekin betetzeko 
asmotan» Etorkinen Eguna an-
tolatu dute, biharko. Sekulako 
festa giroa izanen dute, eta hori 
gutxi balitz, Oxeguarda jatetxean 
elkartuko dira izena eman duten 
guziak, bazkari baten bueltan, 
elkarren artean harremantzeko: 
«neska, mutil, gazte, zahar... Goi-
zuetako etorkinak dira jator eta 
bikainak». Beraz, herritar guziei 
bertaratzeko gonbitea luzatu die-
te, antolatzaileek: «etorkinak tti-
rriki-ttarraka! Biño ez binaka!».

Bihar eta etzi, berriz, Jubila-

tuen eguna ospatuko dute Goi-
zuetan erroldatutako jubilatuek. 
Biharko, mus eta truk txapelke-
tak antolatu dituzte, arratsal-
deko 16:00etan, Umore Ona El-
kartean. Eta etzirako, goizerako 
meza antolatu dute Goizuetako 
elizan, eta jarraian pilota par-
tiduez gozatzeko aukera izanen 
dute herriko helduek. Behin par-
tiduak amaituta, bazkari baten 
bueltan bilduko dira, Umore Ona 
elkartean. 
 
Azaroak 25ean, Alarma Morea 
Datorren astebururako ere ekin-
tzak antolatu dituzte goizueta-
rrek. Azaroaren 25ean, Indarkeria 
matxistaren aurkako egunaren 
harira, Alarma Morea kontzertua 
eskainiko du Errunba Flamenko 
feminista taldeak. Adin guzie-

tarako aproposa den kontzer-
tua izanen da eta arratsaldeko 
19:00etan emanen zaio hasiera, 
Gaztetxean. Datorren igandean, 

berriz, Feri Egunak  hartuko du 
nagusitasuna goizuetarren ar-
tean eta makina bat postu izanen 
dira. k

Jubilatuen Eguna eta Etorkinen Eguna 
ospatuko dute goizuetarrek asteburuan
Mus eta truk txapelketa antolatu dute biharko, 
Umore Ona Elkartean, Jubilatuen Egunari hasiera 
emateko.

Pilota partiduak jokatuko dira herriko jubilatuen omenez. 

EREÑOTZU KULTURA

Olak Auzo Elkarteak antolatuta, 
bihar gaueko 22:00etan, Neomak 
taldea oholtzaratuko da Ereño-
tzuko frontoian. Sarrerak 10 euro 
balio du helduentzat, 6 eta 17 
urte bitartekoentzat 5 euro, eta 
txikiek ez dute sarrerarik behar. 
Sarrerak 'bibe.me'n erosi daitez-
ke edo Ereñotzuko Auzo Udalean. 

Neomak taldea osatzen dute, 
Alaitz Escudero Unanuek, Amets 
Ormaetxea Ezpeletak, Eneritz 
Aulestia Mutiozabalek, Garazi 
Otaegi Lasartek, Irati Gutierrez 
Artetxek, Leire Etxezarreta Lea-
rretak eta Maria Lasa Hilariok. 
Zazpi artistak trikitixa eta pan-
dero jotzaile ederrak izateaz gain, 
sustrai tradizionalak eta estilo 
organikoa konbinatu nahi izan 
dituzte, teknologia berrien auke-
rekin, fusio elektronikoa esperi-
mentatzeko eta probatzeko.  Eta 
hitzak musika bezain garrantzi-
tsuak dira. Horregatik Neomak 
taldeak entzuleak hausnarketara 
bultzatuko dituen abestiak es-
kaintzen ditu, hala nola, ema-
kumeak gizartean duen papera 
edo XXI. mendeko emakumearen 
aldarrikapena. k

Neomak taldearen kontzertuaz gozatzeko aukera 
izango dute, bihar gauean, Ereñotzuarrek 
Sustrai tradizionalak 
eta estilo organikoa 
konbinatuko ditu, 
teknologia berrien 
aukerekin, Neomak 
taldeko zazpikoteak. 

Bihar gaueko 22:00etan hasiko da kontzertua, Ereñotzuko frontoian. 

 Sukaldari eta zerbitzari bila Hernaniko jatetxe-taberna batean lan egiteko. Baldintzak jakiteko 
deitu 677 514 915 telefonora.

TELEFONO ZENBAKIAK
Taxiak  943 55 00 93 (Her.), 622 222 343 (Asti.),  
948 51 40 37-948 51 40 19 (Goi.)  Udaltzaingoa  
943 24 89 00 (Her.) 943 33 52 30-699 487 587 
(Asti.)  Hernaniko HHZ 943 33 70 00  Autobusak  

Lurraldebus: 900 300 340,  Korreoa Goizueta-
Hernani: 948 51 40 37  Jokalari-alkoholiko 
anonimoak  943 33 11 03  Anbulatorioak  943 
00 66 66-900 20 30 50 (Her.), 943 33 56 44 
(Asti.), 948 51 08 00 (Goi.)

FARMAZIAK
Egunez  ETXEBESTE Elkano, 9 (Hernani) 943 
552087  Gauez  GOMEZ Kale Nagusia, 14 (Her.)  
943 55 48 92  
Goizueta  Nagusia, 64  948 51 43 53

IRAGARKI MERKEAK

HERNANI PENTSIONISTAK

Bihar arratsaldeko 17:30etara-
ko, 'soldata, pentsio eta zerbitzu 
publiko duinak!' lelopean, mobi-
lizazioa antolatu du Euskal He-
rriko Pentsiodunen Mugimen-
duak, beste hainbat eragilerekin 
batera. Horregatik, Hernaniko 
pentsionistek herritarrei dei 

egiten diete biharko mobiliza-
zioarekin bat egiteko. 

Honakoa aldarrikatuko dute, 
besteak beste: «gutxieneko 1.400 
euroko soldata; gutxieneko 1.080 
euroko pentsio duinak; solda-
tetan %24koa eta pentsioetan 
%37koa den genero arrakala-
rekin amaitzea; eta arreta eta 
zaintza zerbitzu soziosanitarioen 

sare publiko unibertsala».
Horrez gain, honakoa na-

barmendu dute: «hau ez da ma-
nifestazio soil bat, gure alda-
rrikapen urgenteenak lortzeko 
aukera historikoa baizik. Horre-
gatik, herritar guztiei biharko 
antolatu diren manifestazioe-
tan parte hartzeko deia luzatzen 
diegu. Bataila hau irabazteko 
beharrezkoak ditugun mani-
festazioak partekatuak dira eta 
gure aldarrikapenak errealitate 
bihurtu ditzakegu». k

Biharko manifestazioan parte 
hartzeko deia, pentsionistek 
Honakoa aldarrikatuko dute, bihar, besteak 
beste: gutxienez 1.080 euroko pentsio duinak. 

HERNANI ELKARREKIN PODEMOS

Elkarrekin Podemosek, Leoka 
«leku enblematikoa» ekarri du 
gogora: «Garbitokia eta Santiago 
bideko iturria. Lastima edateko 
urik ez izatea. Bikain zaharbe-
rritzea, batez ere, ur-ekarria age-
rian uztea». Hala ere, alderdi mo-
reak dio ez duela ulertu zergatik 
egon den lau hilabetez itxita: «eta 
ez dugu ulertzen zergatik dauden 
putzuak, ur-iragazketak eta al-
gak argi-foku batetik zintzilik».

Leokaz gain, tren geltoki be-
rriaz ere jardun du Elkarrekin 

Podemosek: «prentsan ikusi ahal 
izan genuenez, gure alkateak, 
Espainiako Gobernuaren ordez-
kariak eta Renfeko agintariek 
geltoki berria inauguratu zuten. 
Pozik daude irisgarritasunagatik, 
baina 2garren andenera sartzeko 
igogailuak bi hilabete daramatza 
funtzionatu gabe. Horrez gain, 
markesinek hormarik ez dute, 
eta beraz, euria egiten duenean 
jendea busti egiten da eta eskaile-
rak putzuz betetzen dira. Eguzkia 
egiten badu, ordea, ez dago non 
babestu». Era berean, Elkarrekin 
Podemosek azpimarratu du obra 

berriak Karabel auzoa hobetzen 
duela, baina Portu auzoa «beste 
behin ahaztu egin dute».

Moreek kale garbigailu elek-
triko berriari eta plazako iturria-
ri buruzko iritzia ere plazaratu 
nahi izan dute: «asko tematu 
ondoren, badirudi erraztegailu 
elektriko txiki bat erosiko dela. 
Beraz, goizak isilagoak izango 
dira. Plazako iturriari dagokio-
nez, bi urte eta erdian apurtua 
egon ondoren, iturriz aldatzea 
erabaki du Udalak».

Amaitzeko, honakoa gehitu 
du Elkarrekin Podemosek: «udal 
hauteskundeak gertu dauzkagu 
eta inaugurazioak etengabeak 
izango dira. Espero dezagun 
maila hobetzen joatea». k

«Portu auzoa beste behin ere ahaztu egin 
dute» dio, besteak beste, Podemosek 
Kale garbigailu elektriko berriari buruzko iritzia 
ere plazaratu du talde moreak. 

Gure ama, 93 urteko emakumea, 
Portu auzoan bizi da duela 60 
urte baino gehiagotik. Normala 
denez, ez du gidatzen eta ezin-
gabetuetan aparkatu ahal izate-
ko txartela gure autoan jartzeko 
baimena dugu.

Ikasturtean zehar, auzoko 
sarbideak isten dira, 08:45etik 
09:00etara eta 16:25etik 16:45era, 
Elizatxo Ikastolako ikasleen se-
gurtasuna bermatze adera. Nire 
ustez, arazo hori konpontzeko, 
bidea egokitzeko obra batzuk 
egin beharko lirateke. Oraingoz, 
Udalak ez du horretarako proiek-
turik aipatu.

Portu auzoko bizilagunek 
eguneko 24 orduetan zirkulatze-
ko baimena dute. NANa erakus-
teak ez du balio, Udalak berak 
ematen du baimena eta guk ez 
geneukan eskatuta. Ni nire amaz 
arduratzen naiz eta, norma-
lean, ordu horietan ez naiz hor 

inguruan ibiltzen. Baina gaur 
08:30ean anbulatoriora eraman 
behar izan dut ama eta, egoera-
gatik, berehala jaitsi behar izan 
dut etxera. Bidean, errepidea ix-
teko arazoarekin topo egin dugu.

Berriro gerta ez dakidan, 
udaletxera joan naiz aipatuta-
ko baimena eskatzera, edozein 
ordutan, autoa duten gainerako 
bizilagunek bezala sartu irten 
ahal izateko. Eta, sorpresa! Ama-
ren NANa daramadanean eta 
autoan goazela adierazten dieda-
nean, ezin didatela baimen hori 
eman esaten didate, nire autoa 
ez dagoelako Portu auzoan hel-
bideratuta, Hernaniko beste auzo 
batean baizik. Arauak, herritar 
guztien ongizatea eta segurta-
suna antolatzeko eta errazteko 
dira. Zein arauk eman diezaieke 
baimena auzo bateko bizilagunei 
24 orduz beren auzotik autoare-
kin sartu eta irteteko eta aldiz 
93 urteko emakume bati ez, bera 
garraiatzen duen autoa bere ize-
nean ez dagoelako? Arauak zuze-

nak ez badira, aldatu egin behar 
dira. Arauek salbuespenak dituz-
te.

Udal batek logikaz pentsatze-
ko eta jarduteko gaitasuna izan 
behar du. Ikusten dudanez, bere 
erabakimenaren arabera joka-
tzen du udalak. Siglak ez zaizkit 
axola, baina bai kudeaketa. Udal 
honen siglak edozein izanik ere, 
zentzurik gabeko jarduera hau 
salatuko nuke.

Hernaniarra naiz eta tristura 
sentitzen dut ekintza hau publi-
koki salatu behar dudalako. Po-
zik egongo nintzateke Hernaniko 
herriari gogoeta eta zerbitzu ho-
bea emango banio.

Barkamena eskatzen diet 
udaleko administrariei eta ezez-
koaren berri emateko deitu di-
dan udaltzainari. Onartzen dut, 
oso urduri nengoen! Ez nuen uste 
egoera honetan egongo nintze-
nik.

 
Marian Ugalde Pérez

Ulertezina

JASOTA 
BEZALA

Gutuna argitaratzeko ezinbestekoak dira: izena eta bi abizen, NAN edo EHNA erakustea eta te le fonoa. | Gehi e nez 1.800 karaktere onartuko dira. | 
Kronikak beste hiz kuntzetan jasotako kartak euskeratzen ditu. | Kronikak ez ditu bere gain hartzen sail ho ne tan esaten direnak, edo itzultzeko ga    rai  an 
izan daitezkeen gaizki ulertuak. | Irainak, debaldeko salaketak eta difamazioak ez dira onartuko.

ASTIGARRAGA BERTSOLARITZA

Dagoeneko lehen itzuliko lau 
finalaurrekoak jokatu dira. 
Hori horrela, bihar hasiko da 
Amurrion bigarren itzulia, eta 
bertan izango da Agin Laburu 
astigartarra. Berarekin batera 
bertsotan ariko dira, Aitor Biz-
karra Ruiz, Alaia Martin Etxe-
beste, Miren Artetxe Saraso-
la, Oihana Iguaran Barandiaran 
eta Onintza Enbeita Maguregi. 
Bañueta kiroldegian izango da 
bigarren itzuliko lehen saioa, 
arratsaldeko 17:00etatik aurrera. 
Gai-emaile lanetan Beñat Vidal 
Gurrutxaga arituko da.

Biharko saiorako sarre-
rak  bertsosarrerak.eus webgu-
nean daude eskuragai, edota 
Amurrion bertan, Bañueta ki-
roldegian, 15:00etan irekiko da 
leihatila. Saioa 17:00etan hasiko 
da eta ateak 15:45etan irekiko 
dira. 

Agin Laburu sailkapenean 
10garren postuan doa, 677 pun-
turekin. Itxuraz zaila du finalera 
pasatzea, baina biharko saioan 
borrokatuko du, seguru. k

Agin Laburu Amurrioko 
finalaurrekoan, bihar 
Bihar arratsaldeko 
17:00etan hasiko 
da bigarren itzuliko 
lehenengo saioa. 

Agin Laburu ariko da bihar, Amurrion. 

URUMEA  BOLA

Oso zita garrantzitsua daukate 
gaur arratsaldean, Ereñotzuko 
bolatokian, bailarako bolariek: 
Gipuzkoako Taldekako Txapel-
ketaren finalerdia jokatuko 
dute Hernaniko Elur Txorik eta 
Ereñotzuko Ur Miak, elkarren 
kontra, 19:00etan hasita.

Final haundirako txartela 
izango da jokoan, eta ereño-

tzuarrak dira faborito. Izan ere, 
etxeko bolatokian ariko dira, 
eta tiraldirik galdu gabe iritsi 
dira finalerdietara, B multzoko 
aurreneko postuan. Ligaxkan, 
sei tiralditatik bost irabazi zi-
tuzten, eta berdinketa lortu zu-
ten bestean. Elur Txorik, berriz, 
bigarren bukatu du A multzoan, 
lau tiraldi irabazi, bat berdindu 
eta bestea galduta.

Bailarako bi taldeen artean 
jokatuko dute finalerako pa-
seetako bat, eta beste hiru talde 
izango dituzte kontrario final ho-
rretan, azaroaren 27an, Donos-
tiako Arrobitxuloko bolatokian. 
Honakoak dira beste hiru fina-
lerdiak: Zarautz 1-Ostadar, Legaz-
pi-Gabiri 4, eta Segura-Gabiri 1. k

Elur Txori eta Ur Mia, 
finalerdian aurrez aurre
Gaur arratsaldean 
jokatuko dute tiraldia, 
Ereñotzun, Gipuzkoako 
Taldekako Txapelketara 
pasea lortzeko.

CARMEN EIZMENDI TAPIA

JOXE ETA ELENAREN KOADRILA

Hernanin, 2022ko azaroaren 18an

Besarkada haundi bat familiari.

ESKELAK Eskelak ilunabarreko 19:30ak arte jasoko dira. Izen abizenak, eskela jartzen duenak eskatu 
bezala errespetatuko dira eta funeraria bidez jasotzen den kasuetan, jaso bezala.

Powered by TCPDF (www.tcpdf.org)

http://www.tcpdf.org

